
Transcription du poeme

TexteQu'est devenus le fier Minotaurus,
Qui devoroit & mangoit chair humaine,
Qu’est devenu le trespuissant Pirrhus,
Qui aux Troyens fist guerre tant grevaine
Sembablement Prian Paris Helaine,

Et Leander qui fist Hero perir,

Et puis Cadmus qui gaigna la fontaine
I1z sont tous mors aussi vous faut mourir{]
Qu’est devenu le gentil Icharus
Qui trop volla en region hautaine,
{A7v}Et Scipion nommé Aphricanus,
Le trespuissant Empereur Charlemaigne
Et puis Roland qui fust de son demaine
En terre ilz sont, pour en terre pourrir
Pensons y bien ne perdons nostre peine
I1z sont tous mors aussi nous faut mourir.[]
Qu’est devenu donc Marcus Curtius
Qui pour sauver la grand Cité Romaine
Au lac faillit ? plus ou est Lycurgus
Qui establit aux Romains loix hautaine
Alexandre qui conquist grand demaine
Tous les Cesars qui ne peuvent perir ?
Tous ceux icy qu’en memoire j'amaine,
Puis qu’ilz sont mors aussi nous faut mourir{]
Prince Jonas qui fust en la Baleine.
Troys jours entiers sans nul mal encourir
Et Athlante qui fust tant inhumaine ?
[1z sont tous mors aussi nous faut mourir.

